МОНГОЛ УЛСЫН ИХ ХУРЛЫН 8 ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ ХУРЛЫН ТӨРИЙН БАЙГУУЛАЛТЫН БАЙНГЫН ХОРООНЫ 2020 ОНЫ 7 ДУГААР САРЫН 02-НЫ ӨДӨР /ПҮРЭВ ГАРАГ/-ИЙН
 ХУРАЛДААНЫ ТОВЬЁГ
	№
	Баримтын агуулга
	Хуудас

	1.
	Хуралдааны товч тэмдэглэл:  
	1-2

	2
	Хуралдааны дэлгэрэнгүй тэмдэглэл
	3-4

	
	1.Улсын Их Хурлын гишүүний халдашгүй байдлын дэд хорооны даргыг сонгох тухай
	3-4


Монгол Улсын Их Хурлын 8 дахь удаагийн сонгуулиар байгуулагдсан 

Улсын Их Хурлын анхдугаар чуулганыТөрийн байгуулалтын байнгын хорооны 2020 оны 7 дугаар сарын 02-ны өдөр /Пүрэв гараг/-ийн 
хуралдааны товч тэмдэглэл


Улсын Их Хурлын гишүүн С.Батболд ирц, хэлэлцэх асуудлын дарааллыг танилцуулж, хуралдааныг даргалав. 


Хуралдаанд ирвэл зохих 19 гишүүнээс 11 гишүүн ирж, 57.9 хувийн ирцтэйгээр хуралдаан 12 цаг 40 минутад Төрийн ордны “Жанжин Д.Сүхбаатар” танхимд эхлэв. 

Тасалсан: А.Адъяасүрэн, Ё.Баатарбилэг, Ж.Батсуурь, Ж.Ганбаатар, Б.Пүрэвдорж, Д.Сумъяабазар.  


Нэг.Улсын Их Хурлын гишүүний халдашгүй байдлын дэд хорооны даргыг сонгох тухай
Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны ахлах зөвлөх Ж.Бямбадулам, зөвлөх Б.Хатантуул, референт Б.Золбоо, Л.Мөнхчимэг, Хэвлэл мэдээлэл, олон нийттэй харилцах хэлтсийн ахлах референт Ш.Содномжамц нар байлцав.

Улсын Их Хурлын гишүүн С.Батболд Улсын Их Хурлын гишүүний халдашгүй байдлын дэд хорооны даргад нэр дэвшигчийн талаар танилцуулав.

Танилцуулгатай холбогдуулан Улсын Их Хурлын гишүүдээс асуулт гараагүй болно.

Монгол Улсын Их Хурлын чуулганы хуралдааны дэгийн тухай хуулийн 14.2-т заасны дагуу санал хураалтыг гар өргөж явуулав.

С.Батболд: Улсын Их Хурлын гишүүний халдашгүй байдлын дэд хорооны даргаар Нямаагийн Энхболдыг сонгох саналыг дэмжье гэсэн санал хураалт явуулъя.

Зөвшөөрсөн:         11
Татгалзсан:
         0
Бүгд:

       11
100 хувийн саналаар дэмжигдлээ.

Хуралдаан 03 минут үргэлжилж, 19 гишүүнээс 11 гишүүн ирж, 57.9 хувийн ирцтэйгээр 12 цаг 43 минутад өндөрлөв.  

Тэмдэглэлтэй танилцсан:

УЛСЫН ИХ ХУРЛЫН 

ГИШҮҮН






С.БАТБОЛД

 Тэмдэглэл хөтөлсөн:

 ПРОТОКОЛЫН АЛБАНЫ 
 
 ШИНЖЭЭЧ






П.ОЮУНГЭРЭЛ
МОНГОЛ УЛСЫН ИХ ХУРЛЫН 8 ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ ХУРЛЫН ТӨРИЙН БАЙГУУЛАЛТЫН БАЙНГЫН ХОРООНЫ 2020 ОНЫ 7 ДУГААР САРЫН 02-НЫ ӨДӨР /ПҮРЭВ ГАРАГ/-ИЙН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

С.Батболд: Төрийн байгуулалтын байнгын хорооны 2020 оны 7 дугаар сарын 02-ны өдрийн хуралдаан нээснийг мэдэгдье.

Байнгын хорооны хуралдаанаар хэлэлцэх асуудлыг танилцуулъя.

1 асуудал байгаа. Улсын Их Хурлын гишүүний халдашгүй байдлын дэд хорооны даргыг сонгох тухай асуудал байна.

Хэлэлцэх асуудал дээр саналтай гишүүд байна уу.

Улсын Их Хурлын дэгийн тухай хуулийн дагуу дэд хорооны даргыг дэд хорооны гишүүдийн дотроос нэр дэвшүүлж Байнгын хорооны гишүүдийн олонхын саналаар сонгоно. Ингээд Улсын Их Хурлын гишүүний халдашгүй байдлын дэд хороо сая хуралдлаа. Их Хурлаар батлагдсан 5 гишүүн хуралдаж санал нэгтэйгээр Улсын Их Хурлын гишүүний халдашгүй байдлын дэд хорооны даргад Улсын Их Хурлын гишүүн Нямаагийн Энхболдын нэрийг дэвшүүлсэн.

Ингээд Нямаагийн Энхболд гишүүний нэрийг дэд хорооны даргад дэвшүүлж байна.
Өөр саналтай гишүүд байна уу. Алга байна.

Дэд хорооны даргад нэр дэвшигчээс асуух асуулттай гишүүд байна уу. Алга уу.

Байнгын хорооны болон нэгдсэн хуралдаанд гишүүд нэр дэвшигчээс асуулт асууж, үг хэлж болно гэж дэгийн хуульд байгаа. 

Асуулт асуух гишүүн алга. Санал хэлэх гишүүн алга уу. Алга байна.

Санал хураалтдаа оръё.

Улсын Их Хурлын гишүүн Нямаа овогтой Энхболдыг Улсын Их Хурлын гишүүний халдашгүй байдлын дэд хорооны даргаар сонгох нь зүйтэй гэсэн томьёоллоор санал хураая.

Санал хураалтыг илээр гар өргөж хураана.

Гишүүд санал нэгтэйгээр 100 хувиар дэмжлээ.

Ингээд Байнгын хорооны тогтоолыг уншиж танилцуулъя. 

Монгол Улсын Их Хурлын Байнгын хорооны тогтоол. Дэд хорооны даргыг сонгох тухай.

Монгол Улсын Их Хурлын тухай хуулийн 28 дугаар зүйлийн 28.8, 28.9 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 2 дугаар зүйлийн 27.1 дэх хэсгийг үндэслэн Байнгын хорооноос ТОГТООХ нь:

Улсын Их Хурлын гишүүний халдашгүй байдлын дэд хорооны даргаар Улсын Их Хурлын гишүүн Нямаагийн Энхболдыг сонгосугай.

Энэ тогтоолыг 2020 оны 7 дугаар сарын 02-ны өдрөөс эхлэн дагаж мөрдсүгэй гэсэн Байнгын хорооны тогтоол байна.

Тогтоолтой холбоотой саналтай гишүүд байна уу. Ингээд тогтоолыг батлах тухай санал хураалт явуулъя.

Гишүүд гараа өргөнө үү.
Ингээд санал нэгтэйгээр тогтоолыг баталлаа. 

Санал хураалтын дүнг танилцуулъя. Нийт хуралдаанд оролцсон 11 гишүүнээс 11 гишүүн дэмжиж дэд хорооны даргыг 100 хувиар дэмжиж баталлаа. Байнгын хорооны тогтоол батлагдлаа.

Улсын Их Хурлын гишүүний халдашгүй байдлын дэд хорооны даргаар сонгогдсон Улсын Их Хурлын гишүүн Нямаагийн Энхболд танд баяр хүргэж, ажлын амжилт хүсье.

Ингээд Байнгын хороо хэлэлцэх асуудлаа дууссан тул өнөөдрийн Байнгын хороо өндөрлөснийг мэдэгдье. 
Дууны бичлэгээс буулгасан: 

ПРОТОКОЛЫН АЛБАНЫ 

ШИНЖЭЭЧ

